AZƏRBAYCAN RЕSPUBLIKASININ MÜDAFIƏ SƏNAYЕSI NAZIRLIYI HAQQINDA ƏSASNAMƏNIN, NAZIRLIYIN STRUKTURUNUN VƏ IŞÇILƏRIN SAY HƏDDININ TƏSDIQ ЕDILMƏSI HAQQINDA

AZƏRBAYCAN RЕSPUBLIKASI PRЕZIDЕNTININ FƏRMANI

Azərbaycan Respublikasının Müdafiə Sənayesi Nazirliyinin fəaliyyətini təmin etmək məqsədi ilə qərara alıram:

1. "Azərbaycan Respublikasının Müdafiə Sənayesi Nazirliyi haqqında Əsasnamə" təsdiq edilsin (əlavə olunur).

2. "Azərbaycan Respublikasının Müdafiə Sənayesi Nazirliyinin strukturu" təsdiq edilsin.

3. "Azərbaycan Respublikasının Müdafiə Sənayesi Nazirliyinin mərkəzi aparatının ştat üzrə say tərkibi" təsdiq edilsin.

4. Azərbaycan Respublikasının Müdafiə Sənayesi Nazirliyinə tapşırılsın ki, bir ay müddətində:

4.1. Azərbaycan Respublikasının Müdafiə Sənayesi Nazirliyinin Elmi-Tədqiqat İnstitutunu yaratsın;

4.2. Nazirliyin tabeliyinə verilən "İqlim" Bakı Aviasiya İstehsalat Birliyinin bazasında "İqlim" Elmi-İstehsalat Müəssisəsini, "Avia-Aqreqat" İstehsalat Birliyinin bazasında "Avia-Aqreqat" zavodunu, "Telemexanika" İstehsalat Birliyinin bazasında "Telemexanika" zavodunu, "Neftqazavtomat" Elmi-İstehsalat Birliyinin bazasında "Neftqazavtomat" Elmi-İstehsalat Müəssisəsini, "Sənayecihaz" Elmi-İstehsalat Birliyinin bazasında "Sənayecihaz" Elmi-İstehsalat Müəssisəsini, "Radioquraşdırma" İstehsalat Birliyinin bazasında "Radioquraşdırma" zavodunu, "Nord" Elmi-İstehsalat Birliyinin bazasında "Naviqasiya sistemləri" Elmi-İstehsalat Müəssisəsini, "Stator" Elmi-İstehsalat Birliyinin bazasında Avtomatik Xətlər və Qeyri-Standart Avadanlıqlar Elmi-İstehsalat Müəssisəsini yaratsın.

5. Azərbaycan Respublikasının Nazirlər Kabinetinə tapşırılsın ki, bir ay müddətində:

5.1. Azərbaycan Respublikasının Müdafiə Sənayesi Nazirliyinin Elmi Tədqiqat İnstitutunun dövlət büdcəsindən maliyyələşdirilməsini təmin etsin;

5.2. qüvvədə olan normativ hüquqi aktların bu Fərmana uyğunlaşdırılması barədə təkliflərini hazırlayıb Azərbaycan Respublikasının Prezidentinə təqdim etsin;

5.3. bu Fərmandan irəli gələn digər məsələləri həll etsin.

6. Bu Fərman dərc edildiyi gündən qüvvəyə minir.

İlham ƏLİYEV,

Azərbaycan Respublikasının Prezidenti.

Bakı şəhəri, 27 sentyabr 2006-cı il.

